
Farriimo muhiim ah
Xaqiiqooyinka ku saabsan E. coli
Escherichia coli (oo loo soo gaabiyo E. coli) waa bakteeriyo. Waxay ku dhex nooshahay xiidmayaasha xayawaanada iyo dadka dhiiga kulul. Waxay ku jirtaa saxarada (xaarka) ku dhawaad inta badan xayawaanada iyo dadka dhiiga kulul. 
Waxaa jira boqolaal nooc oo kala duwan oo ah E. coli. Intooda badan ma aha kuwo halis ah, laakiin qaar ayaa keeni kara jiro.   
Noocyada qaarkood ee E. coli ayaa keeni karta shuban. Noocyo kale ayaa keeni infekshanada kaadi mareenka, cudurka sambabada ku dhaca ‘pneumonia’ iyo jirooyin kale. Weli noocyo kale oo ka mid ah E. coli ayaa calaamad u ah biyo wasakheysan. Sidaa darteed, waxaa laga yaabaa in aad maqasho E. coli oo laga helay biyaha la cabo. Kuwani ma aha kuwo halis ah, laakiin waxay tilmaamaan biyo wasakheysan. 
Sababta oo ah waxay ku haraan saxarada (xaarka) xayawaan badan, E. coli O157:H7 wuxuu marmarka qaarkood wakhaseeya cuntada iyo biyaha. 
Antibiotics laguma talinayo in la isku daaweeyo iyada oo ay u badan tahay in ay kelyaha ka dhigaan hawlgab. Dhakhaatiirtu waxay sida caadiga ku taliyaan in dadka qaba cudurka E. coli O157 ay nastaan isla markaana cabaan cabitaano badan. Tani waxay ka caawin doontaa yareynta daalka iyo ka hortagga buuqbaxa. 
Xaqiiqooyinka STEC
Noocyada qaarkood ee E. coli waxay keenaan cudur iyaga oo sameynaya sun loo yaqaan sunta Shiga. Waxaan bakteeriyadan sameynaysa sunta-keenaysa Shiga ugu yeernaa E. coli, ama loo soo gaabiyo STEC. 
Ta inta badan la aqoonsan ee STEC ee ka jirta Waqooyiga Maraykanku waa E. coli O157:H7 (oo inta badan loo soo gaabiyo E. coli O157 oo xataa kaliya loogu yeero O157). Marka aan maqalno warar ku saabsan dillaaca infekshanada E. coli, waxay sida caadiga ka hadlayaan E. coli O157.
Jirooyinka ka yimaado STEC waxaa lagu yeeshaa hal ilaa 10 maalmood gudahood ka dib liqida noolaha.
Dadka intooda badani waxay yeeshaan shuban dhiig leh iyo casiraadda caloosha. 
Jirooyinka intooda badan waxay iskood ugu joogsadaan muddo toddoba maalmood gudahood ah. Jirooyinka qaarkood way sii dheeraadaan waxayna noqon karaan kuwo aad u daran.
Dadka intooda badani waxay ku soo kabtaan dhowr toddobaad gudahood. Dadka qaarkood ee qaba infekshan daran waxaa laga yaabaa in ay jiradaan muddo dheer, laakiin waa marar dhif ah. 
Dadka qaba shubanku waa in yeeshaan xayiraad la xiriirta aadida dugsiga iyo xannaanada caruurta, maareynta cuntada iyo daryeelka bukaanada. 
Xayiraado ayaa sida caadiga jira iyada oo dadku ay faafin karaan cudurka. Tani gaar ahaan waa run haddii ay qabaan matag ama shuban.  
Daryeel bixiyahaaga caafimaadka iyo mas’uuliyiinta caafimaadka dadweynaha ayaa kuu sheegi doona marka xayiraada la qaato iyada oo ku saleysan jirada. 
Xaqiijooyinka ku saabsan hemolytic uremic syndrome (HUS)
Boqolkiiba shan ilaa dadka la ogaado in ay qabaan 15 E. coli 0157 ayaa yeesha HUS. HUS waa jiro halis ah oo keenta hawlgabka kelida iyo burburka unugyada dhiiga cas. Waxa ay sidoo la dhacdaa infekshanada kale ee STEC, laakiin waa mid yar.
HUS waxay bilaabmi kartaa marka shubanku ka soo reeyo. HUS waxay ku dhici kartaa dadka da’kasta leh, laakiin waxay ku badan tahay carruurta ka yar da'da 5 iyo dadka waayeelka ah. 
Calaamadaha STEC waxaa ka mid hoos u dhac ku yimaada sida joogtada ah ee loo kaadsho iyo dareemida in aad loo daalan yahay. Waxaa sidoo kale ka mid ah in midab casaan/guduud-xigeen ah lagu yeesho dhabanada dhexdooda iyo baalasha indhaha ‘eyelids’ dhexdooda.  
Dadka qaba HUS waa in isbitaalka la dhigaa. Tani waxaa u sabab ah kelyahooda ayaa joojin kara shaqada. Waxay sidoo kale yeelan karaan dhibaatooyin kale oo halis ah.  
Dadka qaba HUS intooda badan waxay kaga soo kabtaan toddobaadyo dhowr ah. Si kastaba ha ahaatee, qaar ayaa waxaa soo gaara hawlgabka kelida oo joogto ah ama dhimasho. 
Ka ilaalinta naftaada ee infeshanada STEC. (Fiiri farriimaha muhiimka ah ee gudbinta saxarada-afka wixii faahfaahin ah.)
Ogow halista aad ugu sugan tahay cuntada lagu sumoobo.  
La tasho daryeel bixiyahaaga caafimaadka haddii aad u maleynayso in adiga ama xubin ka tirsan qoysku laga yaabo in aad qabtaan infekshanka STEC.
Ku dhaqan nadaafadda habboon, gaar ahaan gacmo dhaqista wanaagsan.
Raac tilmaamaha la raacayo ee wax nadiifinta, wax kala soocida, wax karinta iyo qaboojinta. Waxaad ka heli kartaa Foodsafety.gov.
Si buuxda u kari hilibka.  
Ka hortag in hilibka cayriin ay istaabtaan cuntooyinka kale
Fiiri bogga Foodsafety.gov ee ku saabsan sunta Shiga-ee keenta E. coli si aad waxyaabo dheeraad ah uga ogaato STEC iyo sida looga hortaggo infekshanka. 
Iska ilaali cabitaanka caanaha aan la karkarin, waxyaabaha caanaha ka kooban ee aan sida fiican loo karkarin ‘unpasteurized’ iyo cabitaannada/casiirka aan sida fiican loo karkarin (sida cabitaanka apple cider-ka ee cusub).  
Iska ilaali liqida biyaha marka aad dabaalanayso iyo marka aad ku ciyaarayso harooyinka, balliyada, durdurada, barkadaha dabaasha, iyo barkadaha ku yaala barxadda guriga gadaashiisa ee carruurtu ku ciyaarto ‘kiddie’. 

